
Kishori kuch aisa lyrics in English(Hinglish)

Kishori kuch aisa intezaam ho jaaye,
Zubaan pe Radha Radha Radha naam ho jaaye.

Jab girte hue maine tera naam liya hai,
Toh girne na diya tune, mujhe thaam liya hai.

Tum apne bhakton pe kripa karti ho, Shri Radhe,
Unko apne charnon mein jagah deti ho, Shri Radhe.
Tumhare charnon mein mera mukaam ho jaaye.

Maangne wale khaali na laute, kitni mili khairaat na poochho,
Unki kripa toh unki kripa hai, unki kripa ki baat na poochho.

Braj ki raj mein lot kar, Yamuna jal kar paan,
Shri Radha Radha ratte hue, ya tan se nikle praan.

Gar tum na karogi toh kripa kaun karega,
Gar tum na sunogi toh meri kaun sunega.

Dolat firat mukh bolat main Radhe Radhe,
Aur jag jaalan ke khyaalon se hat re.
Jagat, sovat, pag jovat main Radhe Radhe,
Rat Radhe Radhe, tyaag urat kapat re.



Laal balbeer dhar dheer rat Radhe Radhe,
Hare koti baadhe rat Radhe jhatpat re.
Ae re mann mere, tu chhod ke jhamele sab,
Rat Radhe rat Radhe Radhe rat re.

Shri Radhe itni kripa tumhari hum pe ho jaaye,
Kisi ka naam loon, zubaan pe tumhara naam aaye.

Wo din bhi aaye, tere Vrindavan aaye hum,
Tumhare charnon mein apna sar jhukaaye hum.
Braj galiyon mein jhoome, naache, gaaye hum,

Meri saari umar Vrindavan mein tamaam ho jaaye.

Vrindavan ke vriksh ko marm na jaane koi,
Daal daal aur paat paat mein, Shri Shri Radhe Radhe hoye.

Armaan mere dil ka mita kyun nahi deti,
Sarkar Vrindavan mein bula kyun nabhi leti.
Deedar bhi hota rahe har waqt baar-baar,
Charnon mein apne humko bitha kyun nahi leti.

Shri Vrindavan vaas mile, ab yahi hamari aasha hai,
Yamuna tat, chhaav kunjan ki, jahan rasikon ka vaasa hai.

Seva Kunj, Manohar, Nidhi Van,
Jahan ik ras baro maasa hai.
Lalita Kishor, ab yeh dil bas,
Us yugal roop ka pyaasa hai.

Main toh aayi Vrindavan dhaam, Kishori tere charnan mein,
Kishori tere charnan mein, Shri Radhe tere charnan mein.

Braj Vrindavan ki Maharani,
Mukti bhi yahan bharti paani.
Tere charan pade chaaron dhaam,
Kishori tere charnan mein.

Karo kripa ki kor, Shri Radhe,
Deen janan ki or, Shri Radhe.



Meri vinati hai aathon yaam,
Kishori tere charnan mein.

Baanke Thakur ki thakurani,
Vrindavan jinki rajdhani.
Tere charan dabvaat Shyam,
Kishori tere charnan mein.

Mujhe bana lo apni daasi,
Chaahat nit hi mahal khavaasi.
Mujhe aur na jag se kaam,
Kishori tere charan mein.

Kishori, is se badh kar aarzoo-e-dil nahi koi,
Tumhara naam hai bas, doosra saahil nahi koi.
Tumhari yaad mein meri subah-shaam ho jaaye.

Yeh toh bata do Barsane wali, main kaise tumhari lagan chhod dunga,
Teri daya par yeh jeevan hai mera, main kaise tumhari sharan chhod dunga.

Na poochho kiye maine aparadh kya-kya,
Kahin yeh zameen aasmaan hil na jaaye.
Jab tak Shri Radha Rani shama na karogi,
Main kaise tumhare charan chhod dunga.

Bahut thokarein kha chuka zindagi mein, tamanna tumhare deedar ki hai,
Jab tak Shri Radha Rani darsha na dogi, main kaise tumhara bhajan chhod
dunga.

Taaro na taaro marzi tumhari, lekin meri aakhri baat sun lo,
Mujhko Shri Radha Rani jo dar se hataya,
Tumbhare hi dar pe main dam tod dunga.

Marna ho toh main maroon, Shri Radhe ke dwaar,
Kabhi toh Laadli poochhegi, yeh kaun padiyo darbaar.

Aate bolo Radhe Radhe,
Jaate bolo Radhe Radhe.
Uthte bolo Radhe Radhe,
Sote bolo Radhe Radhe.



Haste bolo Radhe Radhe,
Rote bolo Radhe Radhe.

